
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ

КыргызРеспубликасынынӨкмөтүнүн 2016-жылдын 11-апрелиндеги № 201 «Коомдук саламаттыксактоожаатындагы актыларды бекитүү жөнүндө» токтомуна өзгөртүүлөрдү киргизүү тууралуу

«Коомдук саламаттык сактоо жөнүндө» Кыргыз Республикасынын Мыйзамынын 22-1-беренесин ишке ашыруу максатында, «Кыргыз Республикасынын Министрлер Кабинети жөнүндө» Кыргыз Республикасынын конституциялык Мыйзамынын 13 жана 17-беренелерине ылайык Кыргыз Республикасынын Министрлер Кабинети токтом кылат:

1. Кыргыз Республикасынын Өкмөтүнүн 2016-жылдын 11-апрелиндеги № 201 «Коомдук саламаттык сактоо жаатындагы актыларды бекитүү жөнүндө» токтомуна жогоруда аталган токтомдун 6-тиркемесиндеги өзгөртүүлөр киргизилсин, ушул токтомдун тиркемесине ылайык редакцияда баяндалсын.
2. Бул токтом расмий жарыяланган күндөн тартып он күн өткөндөн кийин күчүнө кирет.
 

	Кыргыз Республикасынын Министрлер Кабинетинин Төрагасы
	 
	А.У. Жапаров

Тиркеме 

6-тиркемеге өзгөртүүлөр:
- 5-пункту төмөнкүдөй мазмундагы алтынчы пунктча менен толукталсын:
«6) жалпы билим берүү уюмдарындагы медициналык пункт (мындан ары – медициналык пункт)– жалпы билим берүү уюмдарында окуп жаткандарга дарылоо-алдын алуучу медициналык жардам көрсөтүү үчүн арналган өзүнчө кабинеттер. »;
5-бөлүмү төмөнкүдөй мазмундагы 52-1, 52-2, 56-1, 56-2, 71-1, 71-2-пункттар менен толукталсын.
«52-1. Жалпы билим берүү уюмдарынын жаңы курулуп жаткан жана кайрадан конструкцияланып жаткан имараттары үчүн имараттын биринчи кабатында бирдиктүү блокто жайгаштырылган медициналык багыттагы төмөнкү жайлар каралуусу зарыл: 
– аянты 14,0 м2 кем эмес жана узундугу 7,0 м кем эмес медициналык кызматкердин кабинети;
– аянты 14,0 м2 кем эмес процедуралык (эмдөөчү) кабинет;
– аянты 12 м2 болгон ооругандарды убактылуу изоляциялоо үчүн жай; 
–4 м2 болгон медициналык багыттагы жайлар үчүн арналган дезинфекциялоочу эритмелерди даярдоо жана тазалоочу инвентарды сактоо үчүн жай;
– жуунгуч менен даараткана.  
52-2. Медициналык багыттагы жайларды пландоо «таза» жана «таза эмес» технологиялык агындылардын кошулуу же тийишүү мүмкүндүгүн болтурбоого тийиш.
Кабат аралык жабдуулар, тосмолор, алардын ортосундагы бириккен жерлер жана инженердик коммуникациялардын жана өткөргүчтөрдүн өтүүсү үчүн тешиктер кемирүүчүлөрдү жана курт-кумурскаларды өткөрбөөнү  камсыз кылууга тийиш. 
Медициналык кабинеттин жайлардын табигый желдетүүсү болушу керек. Форточкаларды, фрамугалардыфиксация системасы менен жабдышат. 
Медициналык жайлар табигый жарыкка ээ болууга тийиш. Табигый жана жасалма жарыктын деңгээли «Турак жана коомдук имараттарды табигый, жасалма жана аралаш жарыктандырууга карата гигиеналык талаптар» санитардык-эпидемиологиялык эрежелери жана ченемдерине шайкеш келүүгө тийиш.
Потолоктордо жайгашкан жайларга жалпы жарык берүүчү жарык бергичтер жалпы (жабык) чачыроого ээ болууга тийиш.


Дубалдардын, полдордун жана потолоктордун бети жылмакай, жууп-тазалоо үчүн оңой жана жуучу жана залалсыздандыруучу каражаттардын таасир этүүсүнө туруктуу болууга тийиш. 
	Күндөлүк жууп залалсыздандырууга тийиш болгон нымдуу иштөө режими бар бөлмөлөрдөн (процедуралык, эмдөөчү жана башка жайлар) өткөн жайларда дубалдар бөлмөнүн бардык бийиктигине плитка же нымга туруктуу башка материалдар менен капталышы керек. Полду төшөөдө суу өткөрбөгөн материалдар колдонулат. Нымдуу режимдеги бөлмөлөрдөгү шыптар сууга туруктуу боектор менен боелот же башка нымга туруктуу материалдар менен жасалат. Асма шыптарды колдонууга уруксат берилет. Шыптардын конструкциялары жана материалдары жылчыксыздыгын, бетинин жылмакай болушун жана аларды нымдуу иштетүү жана залалсыздандыруу мүмкүнчүлүгүн камсыз кылууга тийиш.
Медициналык кабинетте полдун каптоолорунда кемчиликтер болбошу керек (жаракалар, жылтыктар, тешиктер ж.б.), жылмакай, негизге бекем ийилген, жуугуч жана залалсыздандыруучу каражаттардын таасирине туруктуу болушу керек.
Медициналык кабинеттерде крандар менен жабдылган ысык жана муздак суу түтүктөрү бар жуунгучтар орнотулат. Жылытуу, желдетүү тутумдары микроклиматтын оптималдуу шарттарын камсыз кылууга тийиш.
Жылытуучу приборлордун бети оңой тазалоого мүмкүндүк бергидей жылмакай болушу керек жана сырткы дубалдарга, терезелердин астына, тосмолорсуз жайгаштырылышы керек.
52-3. Медициналык эмеректердин сырткы жана ички бети жылмакай жана жуучу, залалсыздандыруучу жана медикаментоздук каражаттардын таасирине туруктуу материалдардан жасалышы керек.
Медициналык жардам көрсөтүү үчүн жайлар ушул Санитардык эрежелердин 7-тиркемесине ылайык медициналык жабдуулар менен жабдылат.
Бир жолу колдонулуучу медициналык багыттагы буюмдар залалсыздандыруудан кийин белгиленген тартипте утилдештирилет.
Эксплуатациялоо процессинде теринин, былжыр челдин жаракат алышына, жаралуу бетине тийип калуусуна, канга же инъекциялык препараттар менен контакт болуусуна алып келүүчү көп жолу колдонулуучу медициналык багыттагы буюмдар залалсыздандырууга, стерилизацияга чейинки тазалоого жана стерилизацияланууга тийиш.
56-1. Жалпы билим берүү уюмдарында балдарга медициналык жардам жалпы билим берүү уюмунун медициналык кызматкери тарабынан көрсөтүлөт.


Билим берүү процессинин режиминде дарылоо-алдын алуучу жана ден соолукту чыңдоочу иш-чаралар медициналык персонал тарабынан окуучулардын ден соолугун чыңдоого, оорулардын алдын алууга жана азайтууга багытталган ден соолукту чыңдоо иш-чараларынын комплекстүү планына ылайык жүргүзүлөт.
56-2. Оорулардын өнөкөт формалары менен, тобокелдик факторлору менен диспансердик каттоодо турган, ошондой эле айрым курч оорулар менен ооруган окуучулар түзүлгөн планга ылайык диспансердик байкоого жана ден соолугун чыңдоого тийиш.
71-1. Негизги жалпы билим берүү программаларын өздөштүргөн жана узак дарыланууга муктаж болгон окуучулар үчүн билим берүү уюмдары, анын ичинде санаториялык уюмдар түзүлөт, аларда мындай окуучулар үчүн зарыл болгон дарылоо, реабилитациялоо жана ден соолукту чыңдоо иш-чаралары өткөрүлөт.
71-2. Окуучулар күнү-түнү болуучу атайын жалпы билим берүүчү мектеп-интернаттардын бардык типтери үчүн, анын ичинде балдар үчүн санаторийлерде төмөнкүлөр каралууга тийиш:
эки палатадан турган изолятор (тамчылатуу жана ичеги инфекциялары үчүн өзүнчө) ;
душ же ванна бөлмөсү;
кол жуугуч раковинасы бар даараткана;
эки ийдиш жуучу раковинасы жана аны сактоо үчүн шкафтар бар буфет;
бардык тарбиялануучулар үчүн жарык менен дарылануучу физиотерапиялык кабинет жана көрүүсү жана таяныч-кыймыл аппараты бузулган тарбиялануучулар үчүн суу менен дарылоо кабинети;
кабинеттер же дене тарбия дарылоочу залдары;
логопедиялык кабинет. »;
– 52, 57, 200-1-пункттары 
төмөнкүдөй редакцияда баяндалсын: 
«52. Окуучуларды дарылоо-алдын алуучулук тейлөө 50 балага чейин окуган аз комплектелген мектептерди кошпогондо жалпы билим берүү уюмдарынын медициналык пункттарында бир уюмга бирден уюштурулат.
Жалпы билим берүүчү уюмдардын колдонулуп жаткан имараттарында окуучуларды медициналык тейлөө үчүн бирдиктүү блокто жайгаштырылган медициналык багыттагы жайлардын имаратынын биринчи кабатында төмөнкүлөр каралууга тийиш: аянты 14,0 м2 кем эмес жана узундугу 7,0 м кем эмес медициналык кызматкердин кабинети жана аянты 14,0 м2 кем эмес процедуралык (эмдөөчү) кабинет. »;
«57.Ар бир кабатта эшиктери бар кабиналар менен жабдылган балдар жана кыздар үчүн дааратканалар болушу керек.


Санитардык шаймандардын саны төмөнкүчө эсептелүүгө тийиш: 20 кызга 1 унитаз, 30 кызга 1 жуунучу раковина:30 балага 1 унитаз, 1 писсуар жана 1 жуунуучу раковина. Балдар жана кыздар үчүн санитардык түйүндөрдүн аянты бир окуучуга кеминде 0,1 м2 эсебинде кабыл алынышы керек.
Дааратканада төмөнкү жайлардын топтому болушу керек:
– кирүү тамбуру;
– жуунуучу раковиналар менен шлюз;
– жабылуучу эшиктери менен жеке кабиналар үчүн жай (кабиналардын ортосундагы тосмолордун бийиктиги 1, 25 метрден кем болбошу керек);
– даараткана кабиналарынын туурасы 0,8 метрден кем эмес, кеңдиги 1,2 метрден кем эмес;
– даараткананын полу пандуска карай эңкейиш болушу керек. »;
«200-1. Жалпы билим берүү уюмдарынын педагогикалык жана медициналык персоналынын иш-аракеттери төмөнкүлөргө багытталган:
– мектеп чөйрөсүн жакшыртуу (мектеп жайларынын, жабдуулардын, желдетүүнүн, жарыктандыруунун ,тамак-ашты уюштуруунун, гигиенаны жана санитарияны сактоонун абалы);
– инфекциялык жана инфекциялык эмес оорулардын алдын алуу (инфекциялык контролдоону жана иммунизациялоону уюштуруу);
– медициналык жана социалдык көйгөйлөрдү эрте аныктоо;
– окууга таасир этүүчү абалды аныктоо;
– өнөкөт абалы жана өзгөчө медициналык муктаждыгы бар балдарга жекече жана мектеп деңгээлинде консультация берүү менен кызмат көрсөтүү;
– өтө аялуу балдардын муктаждыктары тууралуу кабардар болуу;
– ооз көңдөйүнүн гигиенасынын көйгөйлөрүн эрте аныктоо жана адистерге өз убагында жиберүү. »;
147-пункту төмөнкүдөй мазмундагы 14-абзац менен толукталсын:
«Даараткана жайларында техникалык максаттар үчүн өзүнчө суу өткөрүүчү кран орнотулат.
Тейлөөчү персонал атайын кийим (халат, резина кол кап, респиратор) жана бут кийим менен камсыз кылынат. »;
201-пунктундагы «орто медициналык кызматкерлер жана врач-педиатрлардан турган» деген сөздөр «медициналык» деген сөздөр менен алмаштырылсын;
204-пунктундагы «сентябрдын» деген сөздөр «окуу жылынын башынын” деген сөздөр менен толукталсын;
205-пунктундагы «врача-педиатрдан маалымкат» деген сөздөр «медициналык маалымкат» деген сөздөр менен алмаштырылсын;
– төмөнкүдөй мазмундагы 7-тиркеме менен толукталсын:


«Жалпы билим берүү уюмдарында окутуу шарттарына жана аны уюштурууга карата санитардык-эпидемиологиялык талаптар» санитардык-эпидемиологиялык эрежелеринин жана ченемдеринин 7-тиркемеси

Медициналык кабинетти жабдуу үчүн медициналык жабдуунун жана инструментарийдин тизмеси 
 
	№
	Медициналык жабдуунун жана инструментарийдин аталышы
	Саны

	1
	2
	3

	1
	Жазууга арналган стол
	1

	2
	Стулдар
	2-6

	3
	Кушетка
	1

	4
	Канцелярдык шкаф
	1-3

	5
	Медициналык шкаф
	1

	6
	Ширма
	1

	7
	Айнек капкактуу медициналык стол
	1-2

	8
	Муздаткыч (вакциналар жана медикаменттер үчүн)
	2

	9
	Тонометр
	1-2

	10
	Фонендоскоп
	1-2

	11
	Бактерициддик лампа
	1-2

	12
	Медициналык таразалар
	1

	13
	Бойду ченегич
	1

	14
	Вакциналарды ташуу үчүн термоконтейнер
	1-2

	15
	Столго коюлуучу лампа
	1

	16
	Медициналык термометрлер
	20-50

	17
	Кайчылар
	2

	18
	Жуунуучу раковина
	1

	19
	Педалдуу капкагы бар чака
	1

	20
	Вакциналардын калдыгын жок кылуу үчүн ийдиш
	2

	21
	Медициналык халаттар
	2

	22
	Калпактар
	2

	23
	Бир жолку шейшептер
	дайыма болууга тийиш

	24
	Бир жолку кагаз полотенцалар
	дайыма болууга тийиш

	25
	Тазалоо үчүн күңүрт халаттар
	1

	26
	Бир жолку маскалар

	10-30

	27
	Тазалоочу инвентарь: чака, швабра, шыпыргы, ыпыр-сыпырлар үчүн идиш, кол каптар
	жайларды алууга жараша

	28
	Залалсыздандыруучу каражаттар
	3 айга запас

	29
	Канцтоварлар (журналдар, дептерлер, клей, ручкалар, дырокол, степлер, корректор, папкалар жана башкалар)
	зарылчылыкка жараша


			”.

